
UY XO‘JALIKLARI DAROMADLARINI 

OSHIRISHNING TASHKILIY-IQTISODIY 

MEXANIZMLARINI TAKOMILLASHTIRISH 
Sаfаrоvа Zulfizаr Zаfаr qizi 

 

 СОВЕРШЕНСТВОВАНИЕ 

ОРГАНИЗАЦИОННО-ЭКОНОМИЧЕСКИХ 

МЕХАНИЗМОВ ПОВЫШЕНИЯ ДОХОДОВ 

ДОМОХОЗЯЙСТВ  
Сафарова Зулфизар Зафар кизи 

 

IMPROVING ORGANIZATIONAL AND 

ECONOMIC MECHANISMS FOR INCREASING 

HOUSEHOLD INCOMES  
Sаfаrоvа Zulfizаr 

  

Аnnоtаtsiyа. Ushbu maqolada mintaqada uy xo‘jaliklari daromadlarini shakllantirish va oshirishning nazariy 

hamda tashkiliy-iqtisodiy asoslari tadqiq etilgan. Uy xo‘jaliklarining iqtisodiy subyekt sifatidagi faoliyati, 

daromadlarining asosiy manbalari, ularni diversifikatsiya qilish imkoniyatlari hamda hududiy omillarning uy 

xo‘jaliklari daromadlariga ta’siri o‘rganilgan. Shuningdek, O‘zbekistonda aholi daromadlarini oshirish, bandlikni 

ta’minlash, oilaviy tadbirkorlik va o‘zini o‘zi band qilishni rivojlantirishga qaratilgan islohotlar tahlil qilingan. 

Mintaqalar bo‘yicha aholi jon boshiga umumiy daromadlar dinamikasi asosida hududlar o‘rtasidagi tafovutlar ko‘rib 

chiqilib, uy xo‘jaliklari daromadlarini oshirishning tashkiliy-iqtisodiy mexanizmlarini takomillashtirish bo‘yicha 

ilmiy-amaliy taklif va tavsiyalar ishlab chiqilgan. 

Абннотация. В статье исследованы теоретические и организационно-экономические основы 

формирования и повышения доходов домашних хозяйств в регионе. Рассмотрены деятельность домашних 

хозяйств как экономических субъектов, основные источники формирования их доходов, возможности их 

диверсификации, а также влияние территориальных факторов на уровень доходов домашних хозяйств. 

Проанализированы проводимые в Узбекистане реформы, направленные на повышение доходов населения, 

обеспечение занятости, развитие семейного предпринимательства и самозанятости. На основе динамики 

среднедушевых общих доходов населения в региональном разрезе рассмотрены территориальные различия и 

разработаны научно-практические предложения по совершенствованию организационно-экономических 

механизмов повышения доходов домашних хозяйств. 

Аbstrаct. This article examines the theoretical and organizational-economic foundations of household income 

formation and growth in the region. The study considers households as economic agents, the main sources of 

household income, opportunities for income diversification, and the influence of regional factors on household income 

levels. The reforms implemented in Uzbekistan aimed at increasing household incomes, ensuring employment, 

developing family entrepreneurship and self-employment are also analyzed. Based on the dynamics of per capita total 

income across regions, territorial disparities are examined, and scientific and practical recommendations are developed 

to improve organizational and economic mechanisms for increasing household incomes. 

Kаlit sо‘zlаr: uy xo‘jaligi, uy xo‘jaliklari daromadi, aholi daromadlari, oilaviy tadbirkorlik, o‘zini o‘zi band 

qilish, bandlik, inson kapitali, mikromoliyalashtirish, hududiy rivojlanish, tashkiliy-iqtisodiy mexanizm. 

Ключевые слова: домашнее хозяйство, доходы домашних хозяйств, доходы населения, семейное 

предпринимательство, самозанятость, занятость, человеческий капитал, микрофинансирование, региональное 

развитие, организационно-экономический механизм. 

Key wоrds: household, household income, population income, family entrepreneurship, self-employment, 

employment, human capital, microfinance, regional development, organizational and economic mechanism. 

KIRISH 

Bozor iqtisodiyoti sharoitida aholi farovonligini 

oshirish mamlakat ijtimoiy-iqtisodiy siyosatining 

muhim yo‘nalishlaridan biri hisoblanadi. Aholining 

turmush darajasi, avvalo, uning real daromadlari, 

bandlik holati, iste’mol imkoniyatlari, jamg‘arish 

salohiyati hamda inson kapitaliga yo‘naltirilayotgan 

investitsiyalar bilan bevosita bog‘liq. Shu sababli uy 

xo‘jaliklarining daromadlarini shakllantirish va oshirish 

jarayonlarini o‘rganish nafaqat mikroiqtisodiy, balki 

makroiqtisodiy ahamiyatga ham ega. Uy xo‘jaligi 

iqtisodiyotning muhim subyekti sifatida ishlab chiqarish 

omillarini taklif etish, mehnat resurslarini shakllantirish, 

iste’molni amalga oshirish, jamg‘arish va investitsiya 

qilish kabi funksiyalarni bajaradi. Shu nuqtayi nazardan, 

uy xo‘jaliklari daromadlarining barqaror o‘sishi hududiy 

iqtisodiy faollikni oshirish, ichki talabni kengaytirish va 

kambag‘allikni qisqartirishning muhim omillaridan 

biridir. 

O‘zbekiston sharoitida hududlar tabiiy-iqtisodiy 

salohiyati, mehnat resurslari, infratuzilma ta’minoti, 

tadbirkorlik muhiti va iqtisodiy ixtisoslashuvi jihatidan 

bir-biridan farq qiladi. Mazkur farqlar uy xo‘jaliklari 

daromadlarining shakllanishiga ham bevosita ta’sir 

ko‘rsatadi. Shu bois mintaqalarda uy xo‘jaliklari 

daromadlarini oshirish bo‘yicha yagona yondashuv bilan 

bir qatorda hududlarning o‘ziga xos xususiyatlarini 

hisobga oluvchi tashkiliy-iqtisodiy mexanizmlarni 

shakllantirish zarur. 

O‘zbekiston Milliy statistika qo‘mitasi 

ma’lumotlariga ko‘ra, aholi jon boshiga umumiy 

daromadlar 2020-yildagi 12 888,6 ming so‘mdan 2025-

yilda 29 935,5 ming so‘mgacha oshgan. Shu davrda 

aholi jon boshiga real umumiy daromadlar ham 11 412,9 

ming so‘mdan 27 511,7 ming so‘mgacha o‘sgan. 

Mazkur ko‘rsatkichlar nominal daromadlarning o‘sishi 

bilan bir qatorda real daromadlar dinamikasini ham tahlil 

qilish muhimligini ko‘rsatadi.9 

Hududlar kesimida esa daromadlar darajasida 

sezilarli tafovutlar mavjud. 2025-yil dastlabki 

ma’lumotlariga ko‘ra, aholi jon boshiga umumiy 

daromad Toshkent shahrida 73 910,5 ming so‘m, Navoiy 

viloyatida 44 694,2 ming so‘mni tashkil etgan bo‘lsa, 

Qoraqalpog‘iston Respublikasida 20 656,0 ming so‘m, 

Namangan viloyatida 21 304,6 ming so‘mni tashkil 

etgan.10 

Mazkur holat hududlar o‘rtasidagi iqtisodiy 

imkoniyatlar, bandlik tarkibi, tadbirkorlik faolligi va 

daromad manbalarining xilma-xilligini hisobga olgan 

holda uy xo‘jaliklari daromadlarini oshirish 

mexanizmlarini takomillashtirish zarurligini ko‘rsatadi. 

Uy xo‘jaliklari daromadlarini oshirish masalasi 

davlat siyosatining ham muhim yo‘nalishlaridan biridir. 

Xususan, “Har bir oila — tadbirkor” dasturi oilalarni 

tadbirkorlikka jalb qilish, yangi ish o‘rinlari va barqaror 

daromad manbalarini yaratishga qaratilgan. Mazkur 

dastur doirasida oilaviy tadbirkorlik, hunarmandchilik, 

kasanachilik va qishloq xo‘jaligi faoliyatini 

rivojlantirishga e’tibor qaratilgan. Shuningdek, 2022–

2026-yillarga mo‘ljallangan Yangi O‘zbekistonning 

taraqqiyot strategiyasi hamda “O‘zbekiston — 2030” 

strategiyasida aholi farovonligini oshirish, 

kambag‘allikni qisqartirish, bandlikni ta’minlash va 

tadbirkorlikni rivojlantirish bilan bog‘liq vazifalar 

belgilangan. 

 АDАBIYОTLАR TАHLILI 

Uy xo‘jaliklarini alohida sektor sifatida 

rivojlantirishida xorijlik iqtisodchi olimlardan 

G.Bekker, X.Gramkov, Dj.M.Keyns, D.Nort,  S.Bryu, 

K.R.Makkonel, D.Rikardo, Dj.Gelbreyt, A.Smit va 

boshqalar o'zlarining ilmiy ishlarida uy xo'jaligini 

nazariy va amaliy jihatdan o'rganishgan va tahlil 

qilishgan.    

Uy xo‘jaliklarining iqtisodiy faolligini oshirish 

muammolari  MDH olimlari M.Achapovskaya, 

A.Ye.Novak, A.G.Batrakova, M.V.Dovbenko, 

Yu.I.Osik, I.A.Dubrovin, V.Kotov, 

S.A.Tolkachevalarning ilmiy tadqiqotlarida o‘rganilgan. 

Respublikamiz iqtisodchi olimlaridan 

T.T.Djurayev, A.V.Vahobov, T.M.Axmedov, 

B.B.Berkinov, B.S.Abdullayev, Sh.G‘.Akramova, 

F.Axmedov, U.Q.Axmedov, A.V.Vahobov, 

B.T.Salimov, R.R.Xasanov, G.M.Shodiyeva, 

A.O‘lmasov, H.P.Abulkasimov, B.K.G‘oyibnazarov, 

D.T.Yuldashev, Dj.Sh.Badalov va boshqalarning ilmiy 

izlanishlarida uy xo'jaliklari sektorining 

imkoniyatlaridan takror ishlab chiqarish jarayonida 

samarali foydalanishning iqtisodiy hamda nazariy 

jihatlari yoritilgan. 

TADQIQOT METODOLOGIYASI 

Uy xo‘jaliklarining o‘ziga xos xususiyatlari va 

aholi farovonligini oshirish bo‘yicha xorijiy 

mamlakatlarning ilg‘or tajribalarini o‘rganish va tahlil 

qilish qilishda analiz va sintez, induksiya va deduksiya, 

tizimli tahlil, qiyosiy tahlil etish, jadval va grafiklar 

usullaridan foydlanildi, hamda taklif va tavsiyalar ishlab 

chiqish bugungi kunning dolzarb masalalaridan 

sanaladi. 

TАHLIL VА NАTIJАLАR 

Uy xo‘jaliklari daromadlarini oshirishning 

tashkiliy-iqtisodiy mexanizmini shakllantirishdan avval 

uning tarkibiy qismlarini aniqlash maqsadga muvofiq. 

Uy xo‘jaligi daromadlari quyidagi asosiy manbalar 

hisobidan shakllanishi mumkin:

 

 
9 https://siat.stat.uz/data/384/ 10 https://stat.uz/img/news/aoli-umumij-daromadlari_lotin--

24_01_2025_p94578.pdf  

             Innovatsion iqtisodiyot / Инновационная экономика / Innovative economy 

https://globalsciencehub.uz/index.php/IE/uz                                                                Qarshi davlat texnika universiteti 

32 

 

1-rasm. Uy xo‘jaliklarining umumiy daromadlari 

Daromadlarning bir nechta manbalar hisobidan 

shakllanishi uy xo‘jaligining iqtisodiy barqarorligini 

oshiradi. Aksincha, faqat bitta daromad manbasiga 

tayanish mehnat bozori, narxlar yoki boshqa iqtisodiy 

omillardagi o‘zgarishlarga nisbatan uy xo‘jaligining 

zaifligini oshirishi mumkin. 

Shu bilan birgalikda, uy xo‘jaliklari 

daromadlarini oshirishning tashkiliy mexanizmi 

deganda, uy xo‘jaliklarining mavjud mehnat, moddiy, 

moliyaviy, intellektual va tabiiy resurslaridan samarali 

foydalanishni tashkil etish, ularning iqtisodiy faoliyatini 

muvofiqlashtirish, daromad manbalarini shakllantirish 

hamda davlat, moliya institutlari, tadbirkorlik 

subyektlari va bozor infratuzilmasi bilan o‘zaro 

munosabatlarini tartibga soluvchi tashkiliy vositalar 

majmui tushuniladi. 

Tashkiliy mexanizmning asosiy vazifasi uy 

xo‘jaligining mavjud imkoniyatlarini aniqlash va ularni 

daromad keltiruvchi faoliyatga yo‘naltirishdan iborat. 

Bunda uy xo‘jaligi a’zolarining mehnat qobiliyati, 

kasbiy malakasi, tadbirkorlik ko‘nikmalari, bo‘sh vaqti, 

tomorqa yerlari, mol-mulki va boshqa resurslari hisobga 

olinadi. 

Shuningdek keyingi mexanizmga to‘xtaladigan 

bo‘lsak, uy xo‘jaliklari daromadlarini oshirishning 

iqtisodiy mexanizmi — bu uy xo‘jaliklarining 

daromadlarini ko‘paytirish, xarajatlarini 

optimallashtirish, jamg‘armalarini shakllantirish va 

mavjud kapitalidan samarali foydalanishni 

rag‘batlantiruvchi moliyaviy-iqtisodiy vositalar 

tizimidir. 

Iqtisodiy mexanizm tashkiliy mexanizmdan 

farqli ravishda iqtisodiy manfaat, moliyaviy rag‘bat va 

resurslarning qiymati orqali uy xo‘jaliklarining xatti-

harakatlariga ta’sir ko‘rsatadi. 

Masalan, kredit olish imkoniyati, foiz stavkasi, 

subsidiya, soliq imtiyozi, ish haqi darajasi, mahsulot 

narxi, foyda, jamg‘arma daromadliligi kabi omillar uy 

xo‘jaligining iqtisodiy qarorlariga bevosita ta’sir qiladi.

1-jadval 

Uy xo‘jaliklari daromadlarini oshirishning asosiy tashkiliy-iqtisodiy mexanizmlari 
Mexanizm Asosiy vositalar Kutiladigan natija 

Bandlik mexanizmi 
yangi ish o‘rinlari, kasb-hunarga 

o‘qitish, qayta tayyorlash 
mehnat daromadlarining o‘sishi 

Tadbirkorlik mexanizmi 
imtiyozli kredit, maslahat, biznes 

ko‘nikmalari 
tadbirkorlik daromadlarining ko‘payishi 

Moliyaviy mexanizm mikrokredit, subsidiya, kafillik, lizing 
kapitaldan foydalanish imkoniyatining 

kengayishi 

Kooperatsiya 

mexanizmi 

ishlab chiqarish va xizmat ko‘rsatish 

kooperatsiyasi 

ishlab chiqarish hajmi va bozor 

imkoniyatlarining kengayishi 

Raqamli mexanizm 
elektron savdo, raqamli xizmatlar, 

onlayn platformalar 

yangi daromad manbalarining paydo 

bo‘lishi 

Inson kapitali 

mexanizmi 

ta’lim, kasbiy tayyorgarlik, malaka 

oshirish 

mehnat unumdorligi va daromadlarning 

oshishi 

Hududiy mexanizm hudud ixtisoslashuviga mos loyihalar 
mahalliy resurslardan samarali 

foydalanish 

Ijtimoiy-iqtisodiy 

mexanizm 

manzilli ijtimoiy yordam va daromad 

yaratish dasturlari 
kambag‘allik xavfining kamayishi 

Uy xo‘jaliklarining umumiy daromadlari

Uy xo‘jaliklari pul 
daromadlari

Ish 
haqi

Tadbirkorlik 
faoliyatidan 

olingan 
daromad

Qishloq 
xo‘jaligi 

mahsulotla
rini 

sotishdan 
olingan 

tushumlar

Ijtimoiy 
to‘lovlar

Pensiyalar, 
stipendiyalar, 

nafaqalar

Foizlar, 
dividendlar 
va mulkdan 

olingan 
boshqa 

daromadlar

Natura shaklidagi tushumlar 
qiymati

Natura 
shaklida 

kelib 
tushgan 

oziq-ovqat 
mahsulotla
ri qiymati

Meva va sabzavotlar, 
un mahsulotlari, don 

mahsulotlari, sut 
mahsulotlari

Natura 
shaklidagi 

kelib tushgan 
nooziq-ovqat 
tovarlari va 
ko‘rsatilgan 

xizmatlar 
qiymati

Kiyim-
kechaklar, uy-

joy uchun 
jihozlar

Bizning fikrimizcha, uy xo‘jaliklari 

daromadlarini oshirishning tashkiliy-iqtisodiy 

mexanizmi tashkiliy va iqtisodiy mexanizmlarning 

o‘zaro uyg‘unlashuvi asosida shakllanadi. Bunda 

tashkiliy mexanizm uy xo‘jaliklarining mavjud 

resurslari, mehnat salohiyati va tadbirkorlik 

imkoniyatlarini daromad keltiruvchi faoliyatga 

yo‘naltirishni tashkil etsa, iqtisodiy mexanizm mazkur 

faoliyatni kredit, subsidiya, investitsiya, soliq, narx, 

foyda, jamg‘arma va boshqa moliyaviy-iqtisodiy 

vositalar orqali rag‘batlantirishni ta’minlaydi. Ularning 

integratsiyasi natijasida uy xo‘jaliklarining iqtisodiy 

faolligi, daromadlarining barqarorligi va moliyaviy 

imkoniyatlari oshadi. 

XULОSА VА TАKLIFLАR 

Aholi farovonligini yanada oshirishda uy 

xo‘jaligi faolligini ta’minlash muhim o‘rin tutganligi 

bois, davlat tomonidan uy xo‘jaligi sektorlari uchun 

o‘zini o‘zi band qilishi, oilaviy tadbirkorlik bilan 

shug‘ullanib, daromadlarini yanada ko‘paytirishlari 

maqsadida imtiyozli moliyaviy mablag‘lar ajratilib 

kelinmoqda. aholining  mustaqil  ravishda  band  

bo‘lishdan  olingan  daromadini  oshirish uchun  uzluksiz  

ravishda  biznes  muhitini  yaxshilash  va  kiritilayotgan 

investitsiyalar hajmini oshirish zarurligini ko‘rsatadi. 

O‘zbekistonda so‘nggi yillarda oilaviy 

tadbirkorlikni rivojlantirish, aholi bandligini ta’minlash 

va kambag‘allikni qisqartirishga qaratilgan institutsional 

mexanizmlar shakllantirilgan. “Har bir oila — 

tadbirkor” dasturi doirasidagi kreditlash va 

tadbirkorlikni qo‘llab-quvvatlash mexanizmlari bunga 

misol bo‘la oladi. 

